
NAN KAD EFÒ KONTINYÈL YO POU TRETE ADIKSYON AK SIPÒTE 
REKIPERASYON, GOUVÈNÈ HOCHUL ANONSE PRIM KI PLIS PASE 22 MILYON 
DOLA NAN LAJAN KI SOTI NAN FON RÈGLEMAN OPYOYID ETA A POU SIPÒTE 

YON SERI SÈVIS ADIKSYON ATRAVÈ ETA NEW YORK  
  

Sibvansyon yo se dènye ke yo bay atravè Fon Règleman Opyoyid Eta New York la  
  

Plis pase 12 milyon dola yo bay pou elaji ak amelyore sèvis yo nan tout sant 
rekiperasyon yo nan Eta a  

  
6.6 milyon dola pou sipòte koneksyon pou yon pakèt sèvis pou popilasyon 

defavorize ak ki gen gwo bezwen yo.  
  

Plis pase 3.9 milyon dola pou etabli kowalisyon prevansyon nan konte ki gen gwo 
bezwen yo  

  
 
Gouvènè Kathy Hochul jodi a te anonse prim plis pase 22 milyon dola nan finansman 
pou yon pakèt sèvis prevansyon, tretman, rediksyon domaj ak rekiperasyon adiksyon 
nan Eta New York. Prim sa yo pral sipòte agrandisman sèvis nan sant rekiperasyon yo, 
yon nouvo inisyativ "Koneksyon ak Swen" pou konekte moun ki nan popilasyon priyoritè 
yo ak sèvis yo, ak finansman pou founisè yo etabli kowalisyon pou adrese itilizasyon 
sibstans ak prevansyon nan kominote yo. Se Biwo Eta New York pou Sèvis ak Sipò pou 
Adiksyon (Office of Addiction Services and Supports, OASAS) ki administre finansman 
sa a atravè Fon Règleman Opyoyid Eta a.  
 
"Epidemi opyoyid ak ovèdòz la te afekte twòp Nouyòkè, epi fon règleman sa a se yon 
opòtinite pou nou rann fabrikan ak distribitè yo responsab pou domaj devastatè yo te 
lakòz", Gouvènè Hochul te deklare. "Nou kontinye travay ak Konsèy Règleman an 
pou distribiye finansman sa a bay òganizasyon ak kominote ki pi bezwen li yo, pou yo 
ka kontinye travay kontinyèl yo pou sipòte moun ki afekte nan kriz opyoyid la epi sove 
lavi".  
  
Komisè Biwo Sèvis ak Sipò pou Adiksyon (Office of Addiction Services and 
Supports, OASAS) Eta New York la, Doktè Chinazo Cunningham, te deklare, "Se 
finansman enpòtan ki pral bay yon opòtinite pou etabli nouvo sèvis, epitou pou elaji ak 
amelyore sèvis ki egziste deja yo pou kapab bay swen pou adiksyon konplè sou yon 



baz kontinyèl nan tout Eta New York. Enterè nou nan OASAS se pou asire tout 
Nouyòkè yo gen aksè a sèvis ak sipò yo bezwen pou amelyore sante yo, kèlkeswa kote 
y ap viv oswa ki nivo èd yo bezwen".  
  
Doktè Ann Sullivan, ki se Komisè Biwo Sante Mantal nan Eta New York, te 
deklare, Doktè Ann Sullivan, ki se Komisè OMH, te deklare, "Envestisman sa a nan 
tretman ak prevansyon adiksyon pral sove lavi. Nan priyorize kominote ki defavorize ak 
moun ki gen gwo bezwen yo, nou ka ede yo asire moun ki plis bezwen sèvis sa yo 
kapab jwenn aksè a yo. Sèvis sa yo pral bay swen entegre, ki santre sou moun ki pral 
konsantre sou chak bezwen ak objektif moun nan".  
  
Komisè Sante Eta New York la, Doktè James McDonald, te deklare, "Pandan twò 
lontan Nouyòkè yo ak fanmi, zanmi ak kominote yo te sibi enpak epidemi opyoyid la. 
Oryante fon sa yo pou kreye ak amelyore sèvis pou sila yo ki gen difikilte ak twoub 
itilizasyon opyoyid se bon aksyon ki dwe fèt la. Nou pral kontinye travay ak Gouvènè 
Hochul ak patnè nou yo nan OASAS pou asire tout moun gen aksè egal pou swen 
konpatisan ak tretman ki sove lavi ki pral trase wout pou gerizon ak rekiperasyon".  
  
Finansman Kominote Rekiperasyon ak Sant Sansibilizasyon  
Plis pase 12 milyon dola prale jwenn Kominote Rekiperasyon ak Sant Sansibilizasyon 
yo atravè Eta New York pou sipòte travay yo pou atenn moun ki nan rekiperasyon yo. 
Sant Rekiperasyon yo ofri yon kominote ki baze nan kominote a, ki pa klinik, ki san 
danje, ki akeyan, epi ki pa gen alkòl/dwòg pou tout kominote a. Sant yo ankouraje 
rekiperasyon alontèm atravè devlopman konpetans, rekreyasyon, preparasyon pou 
travay ak opòtinite pou konekte ak kamarad ki ap travèse defi menm jan an. Yo bay tou 
sante, byennèt ak lòt sipò enpòtan pou moun ak fanmi yo ki sou wout retablisman pou 
twoub itilizasyon sibstans yo oswa ki ap chèche enfòmasyon ak resous pou 
rekiperasyon.  
  
Tout sant rekiperasyon yo k ap fonksyone avèk yon bidjè anyèl ki mwens pase 535,000 
dola te jwenn finansman pou ogmante montan sa a pandan de ane. Yon lis benefisyè 
ak montan finansman anyèl yo disponib isit la.  
  
Koneksyon ak Swen  
Yo bay yon total 6.6 milyon dola nan finansman anyèl bay 11 founisè pou sipòte 
koneksyon pou popilasyon defavorize ak ki gen gwo bezwen nan swen ki pral sipòte 
rekiperasyon alontèm twoub itilizasyon sibstans ak sante jeneral, ki gen ladan rediksyon 
domaj, sèvis sante fizik ak konpòtmantal, ak koneksyon nan transpò, pwogram lojman 
sipò ak sèvis jiridik.  
  
Founisè ki jwenn finansman yo pral travay pou konekte ak popilasyon yo sa gen ladan 
fanm ansent oswa apre akouchman; jèn ki nan tranzisyon oswa moun ki gen ant 18 ak 
25 ane; moun ki gen 55 ane oswa plis; ak moun yo dyagnostike oswa yo sispèk yo gen 
yon andikap devlopmantal, moun k ap retounen nan kominote a apre prizon ak sila yo k 
ap fè tranzisyon soti nan sèvis estabilizasyon ak retrè.  

Tout benefisyè ki endike anba a ap resevwa 200,000 dola chak ane pandan twa ane.  
  
Adilt k ap vyeyi oswa moun ki gen 55 oswa pi gran  

• Argus Community Inc. (NYC ak Long Island)  
• Central Nassau Guidance and Counseling (Long Island)  

Jèn an tranzisyon oswa moun ki gen 18 rive 25  
• BestSelf Behavioral Health Inc. (Lwès New York)  

Moun ki gen dyagnostik oswa yo sispèk ki gen andikap devlopmantal  
• Catholic Charities Family & Community (Finger Lakes)  

Moun ki ansent oswa apre akouchman  
• Center for Comprehensive Health Practice (Vil New York)  
• National Association on Drug Abuse Problems NYS Inc (NADAP) (Vil New York)  
• Odyssey House Inc. (Vil New York)  

Moun k ap retounen nan kominote a apre yon tan nan prizon  
• Community Health Action of Staten Island (Vil New York)  
• Osborne Treatment Services Inc. (Vil New York)  

Moun k ap fè tranzisyon soti nan sèvis estabilizasyon/retrè  
• Council on Alcohol & Substance Abuse of Livingston County Inc. (CASA-Trinity) 

(Finger Lakes)  
• Palladia Inc. (Services for the Underserved) (Vil New York)  

  
Kowalisyon pou Prevansyon Kominotè: Fentanil, Opyoyid, Rx  
Yo bay plis pase 3.9 milyon dola nan finansman anyèl pou sipòte devlopman 
kowalisyon prevansyon kominotè. Kowalisyon yo pral sitou konsantre sou batay kont 
move itilizasyon fentanil, opyoyid ak preskripsyon atravè estrateji ki baze sou prèv epi 
ogmante konsyans sou sèvis ki redui domaj yo. Egzanp inisyativ posib yo gen ladan 
distribisyon twous destriksyon dwòg ak bwat vewouyaj medikaman pou popilasyon ki 
gen gwo bezwen yo ak inisyasyon oswa pwomosyon jou Take Back yo, ansanm ak 
difizyon enfòmasyon ak edikasyon piblik la sou risk itilizasyon sibstans ak resous 
disponib yo.  
  
Finansman sa a te sible konte yo ke yo te detèmine ki gen pi gwo bezwen nan eta a 
pou sèvis sa yo. Chak founisè ap resevwa finansman nan montan ki endike anba a 
chak ane pou kat ane.  
  
Konte Dutchess  

• Konsèy sou Adiksyon, Prevansyon, ak Edikasyon nan Konte Dutchess (CAPE) - 
200,000 dola  

Konte Greene  
• Kowalisyon Adiksyon Columbia-Greene - 200,000 dola  

Konte Sullivan  
• Cornell Cooperative Extension nan Konte Sullivan - 200,000 dola  

Konte Chautauqua  
• Prevention Works - 200,000 dola  

Konte Ulster  
• Westchester-Ellenville Hospital, Inc - 178,419 dola  



  
Eta New York ap resevwa plis pase 2 milya dola atravè divès kalite akò règleman avèk 
fabrikan opyoyid yo ak konpayi famasetik yo ke Pwokirè Jeneral Letitia James te 
garanti. Yon pati finansman ki soti nan règleman sa yo prale dirèkteman nan minisipalite 
yo, epi y ap depoze rès la nan yon fon ki dedye pou sipòte prevansyon, tretman, 
rediksyon domaj, ak efò rekiperasyon pou adrese epidemi opyoyid aktyèl la.  
  
Menm lejislasyon an ki te etabli fon dedye a te kreye tou Komite Konsiltatif Fon 
Règleman Opyoyid la, ki gen responsablite pou l fè rekòmandasyon sou fason yo ta 
dwe asiyen lajan règleman an pou pi byen sèvi moun ki nan bezwen yo. Manm konsèy 
yo te bay premye rekòmandasyon yo nan 1 novanm 2022, yo te idantifye ekspansyon 
sèvis rediksyon ak tretman domaj kòm pi gwo priyorite yo.  
  
Eta New York te mete sou pye yon apwòch agresif, ki gen plizyè branch pou rezoud 
epidemi dòz eksesif la, epi li te kreye yon seri swen nasyonal pou adiksyon ak sèvis 
konplè prevansyon, tretman, retablisman ak rediksyon domaj. Eta a te travay pou 
agrandi aksè nan sèvis tradisyonèl yo, ki genyen ladan yo pwogram sèvis kriz, pasyan 
ki entène, pasyan ekstèn, ak pwogram tretman rezidansyèl, ansanm ak medikaman pou 
tretman adiksyon, epi tretman mobil ak sèvis transpò.  
  
Gouvènè Hochul te yon manm Gwoup Travay sou Ewoyin ak Opyoyid nan Eta New 
York (NYS Heroin and Opioid Task Force) la ki, an 2016, te rekòmande nouvo sèvis ki 
pa tradisyonèl, ki genyen ladan yo sant retablisman yo, klèb lojman pou jèn yo, agrandi 
sèvis konpayon yo, ak sant aksè lib yo, k ap bay evalyasyon ak referans pou swen 
imedya. Depi lè sa, yo te etabli sèvis sa yo nan divès kominote ozalantou Eta a, epi yo 
te ede moun ki nan bezwen yo jwenn aksè nan swen ki pi pre kote y ap viv la.  
  
Biwo Sèvis ak Sipò pou Adiksyon Eta New York la sipèvize youn nan pi gwo sistèm 
swen pou twoub itilizasyon sibstans nan peyi a avèk anviwon 1,700 pwogram 
prevansyon, tretman, ak rekiperasyon k ap sèvi plis pase 731,000 moun chak ane. Sa 
gen ladan l operasyon dirèk 12 Sant Tretman kont Adiksyon kote doktè, enfimyè ak 
anplwaye klinik nou yo bay anviwon 8,000 moun pa ane sèvis pou pasyan ki entène ak 
sèvis rezidansyèl.  
  
Nouyòkè yo ki gen difikilte avèk yon adiksyon, oswa yon pwòch ki gen difikilte, ka jwenn 
èd ak lespwa lè yo rele liy telefòn gratis Eta, ‘HOPEline’ 24 èdtan, 7 jou pa semèn nan 
1-877-8-HOPENY (1-877-846-7369) oswa lè ou voye tèks HOPENY (Kòd Kout 
467369).  
 
Tretman pou adiksyon ki disponib yo gen ladan swen pou kriz/dezentoksikasyon, swen 
malad ki entène yo, swen rezidansyèl, oswa swen pou pasyan ekstèn, lè ou itilize 
Tablodbò Disponibilite Tretman OASAS NYS la nan FindAddictionTreatment.ny.gov 
oswa atravè sitwèb OASAS NYS la.  
  
Si oumenm, oswa yon pwòch ou, te eksperimante obstak nan asirans ki gen rapò ak 
tretman oswa bezwen pou ede depoze yon apèl pou yon reklamasyon yo te refize, 

kontakte liy èd CHAMP an pa telefòn nan 888-614-5400 oswa pa imèl 
nan ombuds@oasas.ny.gov.  
  

###  
  

 
Lòt nouvèl disponib sou sit www.governor.ny.gov 

